
პროექტი

ს ა ქ ა რ თ ვ ე ლ ო ს  მ თ ა ვ რ ო ბ ი ს  

გ ა ნ კ ა რ გ უ ლ ე ბ ა
N         2018   წელი                                                                          თბილისი
სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ

1. „სახელმწიფო ქონების შესახებ“ საქართველოს კანონის მე-18 მუხლის მე-3 პუნქტის შესაბამისად, სახელმწიფო საკუთრებაში არსებული, ამ განკარგულების დანართით გათვალისწინებული უძრავი ქონება პირდაპირი მიყიდვის ფორმით, სიმბოლურ ფასად - 1 (ერთი) ლარად გადაეცეთ ამავე დანართში მითითებულ ფიზიკურ პირებს.
2. ამ განკარგულების პირველი პუნქტში მითითებული უძრავი ქონების საპრივატიზებო პირობად განისაზღვროს საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში.
3. საქართველოს ეკონომიკისა და მდგრადი განვითარების სამინისტროს სისტემაში შემავალმა სსიპ  - სახელმწიფო ქონების ეროვნულმა სააგენტომ ამ განკარგულების შესრულების მიზნით უზრუნველყოს კანონმდებლობით გათვალისწინებული ღონისძიების განხორციელება.

              4. ამ განკარგულების ფარგლებში გადაცემული უძრავი ქონება არ წარმოადგენს სოციალურად დაუცველი ოჯახების მონაცემთა ბაზაში რეგისტრირებული ოჯახების სოციალურ-ეკონომიკური მდგომარეობის ხელახალი გადამოწმების საფუძველს და აღნიშნული ოჯახები თავისუფლდებიან ამ განკარგულების ფარგლებში მიღებული ქონებების თაობაზე კომპეტენტური ორგანოსთვის - სსიპ სოციალური მომსახურების სააგენტოსთვის,  შეტყობინების ვალდებულებისაგან.
პრემიერ-მინისტრი                                                                                                 მამუკა ბახტაძე
საქართველოს ეკონომიკისა და მდგრადი განვიტარების სამინისტროს
ასლი: საქართველოს ოკუპირებული ტერიტორიებიდან  დევნილთა, შრომის, ჯანმრთელობისა და სოციალური დაცვის სამინისტროს

როგორც მოგეხსენებათ, საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნულ სააგენტოს (შემდგომში - სააგენტო) წინაშე ქალაქ თელავის მუნიციპალიტეტის მერიამ 07.11.2018 წლის N3290, 16.11.2018 წლის N3413, (სააგენტოს რეგისტრაციის №116106/10,  07.11.2018წ; 119221/10, 16.11.2018წ;) წერილებით დააყენა შუამდგომლობა, ქ. თელავში, თამარის ქუჩაზე, ყოფილი სამხედრო ქალაქის ტერიტორიაზე მდებარე მრავალბინიან საცხოვრებელ კორპუსებში მცხოვრებ მოქალაქეებსისათვის, რომელთაც ბინები დაკავებული აქვთ 90-იანი წლებიდან და უმეტესობა წარმოადგენს სოციალურად დაუცველ პირს, ნაწილი ყოფილ ან მოქმედ სამხედრო მოსამსახურეს, სახელმწიფო საკუთრებაში არსებული უძრავი ქონების პირდაპირი მიყიდვის ფორმით, სიმბოლურ ფასად (1 ლარად) პრივატიზების თაობაზე.

რამდენადაც ჩვენთვის ცნობილია, მოცემულ საკითხი ინიციარებულ იქნა საქართველოს ეკონომიკისა და მდგრადი განვითარების სამინისტროს მიერ საქართველოს მთავრობის წინაშე გადაწყვეტილების მისაღებად. აღნიშნული პროცესების კვალდაკვალ, გთხოვთ გადაწყვეტილების მიღების ეტაპზე მხედველობაში მიიღოთ, რომ სოციალურად დაუცველი ოჯახებისთვის უძრავი ქონების გადაცემა/დაკანონებამ არ უნდა დააზარალოს მათი სოციალური უფლებები. მოცემული გარემოების მხედვბელობაში მიღებით, ვფიქრობთ, უპრიანი იქნება გადაცემული უძრავი ქონება არ იქნეს  სოციალურიად დაუცველი ოჯახების მონაცემთა ბაზაში რეგისტრირებული ოჯახების სოციალურ-ეკონომიკური მდგომარეობის ხელახალი გადამოწმების საფუძველი  და აღნიშნული ოჯახები თავისუფლდნენ მიღებული ქონებების თაობაზე კომპეტენტური ორგანოსთვის - სსიპ სოციალური მომსახურების სააგენტოსთვის,  შეტყობინების ვალდებულებისაგან.
პატივისცემით, 
პროექტი

გ ა ნ მ ა რ ტ ე ბ ი თ ი  ბ ა რ ა თ ი
„სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ“

 საქართველოს მთავრობის განკარგულების პროექტის თაობაზე

ინფორმაცია სამართლებრივი აქტის პროექტის შესახებ

საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნულ სააგენტოს (შემდგომში - სააგენტო) წინაშე ქალაქ თელავის მუნიციპალიტეტის მერია 07.11.2018 წლის N3290, 16.11.2018 წლის N3413, (სააგენტოს რეგისტრაციის №116106/10,  07.11.2018წ; 119221/10, 16.11.2018წ;) წერილებით (შემდგომში: „წერილები”) აყენებს შუამდგომლობას, წარმოდგენილი განკარგულების პროექტის დანართში მითითებული, სახელმწიფო საკუთრებაში არსებული უძრავი ქონების ამავე დანართში მითითებულ პირთათვის პირდაპირი მიყიდვის ფორმით, სიმბოლურ ფასად (1 ლარად) პრივატიზების თაობაზე.
როგორც ზემოხსენებული წერილებით დგინდება ქ. თელავში, თამარის ქუჩაზე, ყოფილი სამხედრო ქალაქის ტერიტორიაზე მდებარე მრავალბინიან საცხოვრებელ კორპუსებში მცხოვრებ მოქალაქეებს ბინები დაკავებული აქვთ 90-იანი წლებიდან და უმეტესობა წარმოადგენს სოციალურად დაუცველ პირს, ნაწილი ყოფილ ან მოქმედ სამხედრო მოსამსახურეს.
აღსანიშნავია, რომ სააგენტოში ასევე წარდგენილია საქართველოს თავდაცვის სამინისტროს 20.06.2017 წლის NMOD 9 1700581346 და 12.11.2018 წლის NMOD 1 18 01145412 (სააგენტოში რეგისტრაციის N53224/04, 21.06.2017წ; 117930/04, 13.11.2018წ.) წერილები, რომლითაც გამოხატულია დადებითი პოზიცია წარმოდგენილი განკარგულების პროექტის დანართში მითითებულ უძრავ ქონებაზე რეგისტრირებული საქართველოს თავდაცვის სამინისტროს სარგებლობის უფლების გაუქმებისა და ამავე დანართში მითითებული ფიზიკური პირებისათვის, მათ მიერ დაკავებული ფართების საკუთრებაში გადაცემის თაობაზე.

ყოველივე აღნიშნულის გათვალისწინებით, „სახელმწიფო ქონების შესახებ“ საქართველოს კანონის მე-18 მუხლის მე-3 პუნქტის შესაბამისად, სააგენტოს მიერ მომზადდა „სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ”  საქართველოს მთავრობის განკარგულების პროექტი.
ინფორმაცია ევროკავშირის სამართლებრივი აქტის შესახებ:

პროექტის მომზადებისას ევროკავშირის სამართლებრივი აქტი გამოყენებული არ არის.

პროექტის მიღებით გამოწვეული საფინანსო-ეკონომიკური შედეგების გაანგარიშება
„სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ”  საქართველოს მთავრობის განკარგულების გამოცემა არ საჭიროებს საბიუჯეტო სახსრებს, მისი განხორციელების შემთხვევაში კი საბიუჯეტო შემოსავალი შეადგენს 103 (ას სამი) ლარს.    
პროექტის მოსალოდნელი შედეგები
„სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ”  საქართველოს მთავრობის განკარგულების გამოცემის შემთხვევაში, ამავე განკარგულების დანართში მითითებულ პირებთან გაფორმებული ხელშეკრულებით, საკუთრებაში გადაეცემათ მათ ფაქტობრივ მფლობელობაში არსებული, დანართშივე მითითებული უძრავი ქონება.
პროექტის განხორციელების ვადები
„სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ”  საქართველოს მთავრობის განკარგულების აღსრულების მიზნით უნდა გაფორმდეს შესაბამისი ხელშეკრულება განკარგულების გამოცემიდან კანონით დადგენილ 3 (სამი) თვის ვადაში. 

პროექტის ავტორი და წარმდგენი
„სახელმწიფო საკუთრებაში არსებული უძრავი ქონების პირდაპირი მიყიდვის ფორმით პრივატიზების შესახებ” საქართველოს მთავრობის განკარგულების პროექტის ავტორია საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნულ სააგენტო, წარმდგენი -  საქართველოს ეკონომიკისა და მდგრადი განვითარების სამინისტრო. 
